
				এই পাতাটির মুদ্রণ সংশোধন করা প্রয়োজন। 
Sషా
ब्रबौटअ-ब्रछनांबलौ
উদয়-দিগন্তে ঐ শুভ্ৰ শঙ্খ বাজে
মোর চিত্তমাঝে চির-নৃতনেরে দিল ডাক পচিশে বৈশাখ ।
২৫ বৈশাখ, ১৩২৯
সত্যেন্দ্রনাথ দত্ত
বর্ষার নবীন মেঘ এল ধরণীর পূর্বদ্বারে, বাজাইল বজ্রভেরী । হে কবি, দিবে না সাড়া তারে তোমার নবীন ছন্দে ? আজিকার কাজরি গাথায়
ঝুলনের দোলা লাগে ডালে ডালে পাতায় পাতায় ; বর্ষে বর্ষে এ দোলায় দিত তাল তোমার যে-বাণী বিদ্যুং-নাচন গানে, সে আজি ললাটে কর হানি বিধবার বেশে কেন নি:শব্দে লুটায় ধূলি-পরে ? আশ্বিনে উংসব-সাজে শরং স্বন্দর শুভ্র করে – শেফালির সাজি নিয়ে দেখা দিবে তোমার অঙ্গনে ; প্রতি বর্ষে দিত সে যে শুক্লরাতে জ্যোংস্কার চন্দনে ভালে তব বরণের টিকা ; কবি, আজ হতে সে কি বারে বারে আসি তব শূন্তকক্ষে, তোমারে না দেখি উদ্দেশে ঝরায়ে যাবে শিশির-সিঞ্চিত পুষ্পগুলি নীরব-সংগীত তব দ্বারে ?
জানি তুমি প্রাণ খুলি এ স্বন্দরী ধরণীরে ভালোবেসেছিলে । তাই তারে সাজায়েছ দিনে দিনে নিত্য নব সংগীতের হারে । অন্যায় অসত্য যত, যত কিছু অত্যাচার পাপ কুটিল কুৎসিত ক্রর, তার পরে তব অভিশাপ বধিয়াছ ক্ষিপ্রবেগে অর্জুনের অগ্নিবাণ সম, তুমি সত্যবীর, তুমি স্বকঠোর, নির্মল, নির্মম,

	        এই পাতাটি অন্য কোনো ভাষায় উপলব্ধ নয়।

				 এই পাতা শেষ সম্পাদিত হয়েছে ১৫:৪৫টার সময়, ১০ জুলাই ২০১৮ তারিখে।

